


						
Врз основа на член 36 став 1 точка 15 од  Законот за локална самоуправа (“Службен весник на РМ" бр.5/02 и "Службен весник на РСМ" бр.202/24) и член 132 став 1  од Статутот на Општина Кавадарци (,,Сл.гласник  на Општина Кавадарци,, бр.8/05, ….75/21), 

Советот на Општина Кавадарци на 4-та седница одржaна  на ден  26.12.2025 година,  донесе, 


Програма 
за Локален економски развој на  Општина Кавадарци за 2026 година

ВОВЕД
	Oпштините со Законот за локална самоуправа од 2002 година, имаат надлежност и улога да го водат и спроведуваат планирањето на локалниот економски развој, покрај приватниот сектор како главен двигател на локалниот економски развој.
Програмата за локален економски развој претставува дефиниран збир на проекти кои се планира да се реализираат во текот на 2026 година, и кон кои воглавно ќе бидат насочени активностите на Секторот за Локален Економски Развој. Реализацијата на оваа Програма ќе обезбеди континуиран одржлив развој на Општината кој треба да го подобри нивото на животниот стандард на жителите на Општина Кавадарци.
Програмата за локален економски развој воглавно е ориентирана кон зголемување на буџетските приходи  од донации, од домашни и меѓународни агенции и фондации, како и кон ефикасно искористување на претпристапните фондови од ИПА Програмата и очекуваните кохезиони фондови.
Програмата  и програмските активности се усогласени со Националната стратегија за одржлив развој 2009-2030, Нацонална развојна стратегија 2021-2041, Националната стратегија за интеграција на РМ во Европската Унија, Стратешкиот документ за помош на земјата од ЕУ за периодот 2021-2027, Националната Стратегија за земјоделство и рурален развој за 2021-2027, Програма за развој на Вардарскиот плански регион 2021-2026, Програма за локален економски развој и децентрализација 2021-2026 година, Агенда 21 и последните промени од РИО+20. Програмата за локален економски развој на Општина Кавадарци за 2025 година се изработи и врз основа на форумиски сесии и средби со граѓани.

Цели на програмата:
· Подобрување на животниот стандард на граѓаните на општина Кавадарци,
· Oдржлив раст заснован врз одговорно користење на природните ресурси,
· Континуиран развој на капацитетите на општината за привлекување на инвестиции, зголемување на вработувањата преку развој и реализација на проекти, и промоција на општината,
· Диманичен локален економски развој преку континурано зајакнување на  капацитетите за привлекување инвестиции и овозможување на добра бизнис клима,
· Зајакнување на капацитетите за бизнис и туристичка промоција на општината  на домашен и меѓународен план,
· Спроведување на стандарди за квалитет во Општината, сертифицирање и подобрување на услугите,
· Воведување на иновативни услуги со целосна дигитализација на Секторот за Локален Економски Развој,
· Подобрување на инфраструктурата како предуслов за локален економски развој и подобар животен стандард.

НОСИТЕЛИ НА ПРОГРАМСКИТЕ АКТИВНОСТИ
Носител на Програмата за локален економски развој е Секторот за Локален Економски Развој на Општина Кавадарци кој во соработка и координација со Градоначалникот ја изготви оваа Програма и истиот ќе биде одговорен за реализација на програмските активности. Секторот за Локален Економски Развој е кадровски екипиран со високо стручен кадар кој е одговорен за спроведување на програмските активности.

ФИНАНСИРАЊЕ  НА ПРОГРАМАТА
Програма ќе се реализира од следниве извори на Финансирање:
1. Буџет на Општина Кавадарци;
2. Буџетот на Република Северна Македонија;
3. Меѓународни донатори;
4. Фондови достапни по Програми на Европска Унија;
5. Буџет на Вардарски плански регион и
6. Донации од приватниот Сектор.



Програмата  е концепирана во следниве поглавја:

1. Локален развој/Регионален развој
2. Рурален развој
3. Туризам
4. Екологија- Енергетска ефикасност
5. Социјални услуги
6. Развој  на информатичка технолoгија
7. Извори на финансирање

1. ЛОКАЛЕН РАЗВОЈ / РЕГИОНАЛЕН РАЗВОЈ
1. Проект за изградба и рехабилитација на локални патишта
	Во текот на 2026 година ќе се реализираат проекти кои се финансирани од Светска Банка а имплементирани преку Министерството за транспорт односно Основен проект за поставување на опрема за спортско-рекративни активности – справи за вежбање “во МЗ Ваташа и МЗ Љубаш, Општина Кавадарци“. Вкупната вредност на проектот е 3.678.000,00 денари без вклучен ДДВ.
	Министерството за транспорт секоја година распишува Јавен повик за унапредување на локалните услови и услуги во подрачја предложени од страна на заедницата за 2026 година. Општина Кавадарци во 2026 година ќе го реализира проектот ,,Реконструкција на локален пат до с.Дисан“. Вкупната вредност на проектот е 100.000.000,00 денари со вклучен ДДВ.

2. Реконструкција на речно корито на река Луда Мара, над мост во с.Ваташа во должина од 500 метри 
	Проектот за“Реконструкција на речно корито на Река Луда Мара над мост во с.Ваташа во должина од 500 метри ”, се аплицира од страна на Вардарски плански регион согласно Програмата за локален економски развој на Вардарски плански регион за 2021-2026 година. Овој проект опфаќа реконструкција на речно корито на Реката Луда Мара над мост во с.Ваташа во должина од 500 метри. Во 2025 година ќе се реализира проектот “Реконструкција на речно корито на река Луда Мара над мост во с.Ваташа”. Вкупната вредност на овој проект изнесува 60.000.000,00 денари. Овој проект ќе се реализира во 2026 година. 


3. Проект за тампонирање на патна инфраструктура

Општина Кавадарци во соработка со Вардарски плански регион во 2026 година ќе аплицира со проект за приспособување на патна инфраструкутра за пристап до земјоделско земјиште. 

4. Развој на урбани подрачја - 2026 
	Бирото за регионален развој секоја година распишува Јавен повик за развој на урбани подрачја. Општина Кавадарци во 2026 година ќе аплицира за изгработка на проектна документација ,, Основен проект за изградба на локален пат до гробишта во с.Ваташа“.Вкупната вредност на проектот е 2.000.000,00 денари.

5. Стратегија за Роми 2026
	Министерството за транспорт секоја година распишува Јавен повик за поддршка на имплементацијата на Декадата и Стратегијата за Ромите. Општина Кавадарци во 2026 година ќе аплицира со проектот „Изградба на потпорна конструкција и улица 12 Другари“. Со реализацијата на овој проект значително ќе се подобрат условите за живеење на ромската заедница во овој дел од градот, ќе се намали ризикот од загадување и појава на зарази. Проектот претставува важен чекор кон интеграција, еднакви услуги и подобра инфраструктура за сите жители.

6. Соработка помеѓу Општина Кавадарци и Министерство за спорт

	Со цел развој на спортот во Општина Кавадарци, во 2026 година е предвидено да се аплицира со неколку проекти за развој на спортот.

6.1. Реконструкција на игралиште, партерно уредување со рекреативни содржини и поставување на тартан патека на Спортски центар Јасмин до Министерство за спорт. Проектот е во висина од 8.040.638,00 денари

6.2. Изградба на Спортска сала во населба Опитно поле вкупна вредност 40.000.000,00 денари.

6.3. Проектна документација за Реконструкција на спортско игралиште Габер и изградба на трибини во с.Ваташа. Вкупна вредност 2.000.000,00 денари

6.4. Реконструкција на спортска сала во ООУ Гоце Делчев со вкупна вредност 3.000.000,00 денари.   


7.  Изработка на техничка документација - Изградба на велосипедска патека од Општина Кавадарци до Тиквешко Езеро

	Општина Кавадарци, во рамки на Програмата за развој на Обединетите нации (УНДП) и Третиот повик за финансирање на техничка документација за инфраструктурни проекти од областа на животната средина, поднесе проектна апликација за изработка на техничка документација за „Изградба на велосипедска патека од Општина Кавадарци до Тиквешко Езеро“. Апликацијата е одобрена, по што ќе се отпочне со активностите за изработка на техничката документација.

	Главната цел на проектот е подготовка на основа за изградба на безбедна, современа и еколошка велосипедска патека во должина од околу 20 километри, која ќе го поврзе урбаното подрачје на Кавадарци со Тиквешкото Езеро, со што ќе се поттикне одржлив транспорт, рекреација и развој на алтернативни туристички активности.

	Вкупната вредност на проектот изнесува 60.000,00 УСД (3.205.000,00 денари), од кои УНДП обезбедува 50.000,00 УСД (2.670.716,00 денари) додека Општина Кавадарци учествува со сопствено кофинансирање во износ од 10.000 УСД (535.000,00 денари).

2. РЕГИОНАЛЕН  И  РУРАЛЕН РАЗВОЈ


Во 2026 година, Општината ќе ја искористи можноста за аплицирање за финансирање на проекти за развој на планските региони врз основа на предложени проекти од Советите за развој на планските региони.

1.   Биро за регионален развој 
1.1. Развој на подрачја со специфични развојни потреби 2026

	По Јавниот повикза развој на подрачјата со специфични  развојни потреби кој секоја година се објавува од страна на Бирото за регионелен развој, Општина Кавадарци во 2026 година ќе аплицира со проект: ,,Реконструкција на локален пат од с.Бојанчиште до река Блашница (влив на Тиквешко езеро) - фаза 2”. Вкупната вредност на проектот е  6.000.000,00 денари.




1.2. Развојна села 2026 год.

	По Јавниот повикза развој на селакој секоја година се објавува од страна на Бирото за регионелен развој, Општина Кавадарци во 2026 година ќе аплицира со проект за ,,Реконструкција на локален пат од с.Ресава до брана Тиквеш”. Вкупната вредност на проектот е 6.300.000,00 денари.


2.   Агенција за финансиска поддршка во земјоделието и руралниот развој

Согласно програмата на Агенцијата за финансиска поддршка во земјоделието и руралниот развој за 2026 година Општина Кавадарци ќе аплицира со проекти по четирите мерки и тоа: 

1.1 Мерка 321 – Подобрување на квалитетот на животот во руралните средини – (Реконструкција на локален пат од с.Бојанчиште до с.Куманичево). 

1.2  Мерка 322 – Обнова и развој на села – Зачувување и унапредување на традиционалните вредности во руралните средини -  (Реконструкција на локален пат с.Раец). 

1.3 Мерка 323 – Зачувување и унапредување на традиционалните вредности во руралните средини– (Реконструкција на локален пат во село Клиново). 

1.4 Мерка 124 – Пристап до земјоделско земјиште -Општина Кавадарци.






3. ТУРИЗАМ

1. Прекугранична соработка
	По ИПА програмата за програмскиот период 2021–2027 за прекугранична соработка со Грција, Секторот за Локален економски развој ќе подготви проектни предлози во согласност со утврдените приоритети на програмата. Во рамките на апликацијата ќе се опфатат активности насочени кон подобрување на локалната инфраструктура, зајакнување на капацитетите на општинските служби и унапредување на економската и туристичката поврзаност со партнерските општини од соседната држава. 




2. Изработка на сувенири за туристички цели (магнети, разгледници, подметачи за чаши, привезоци)

Реализацијата на овој Проект би придонела за промовирање на Општина Кавадарци како туристичка дестинација кои ќе бидат наменети за посетители, туристи како и странски делегации. Проектот ќе биде финасиран од буџетот на Општина Кавадарци во износ од 300.000,00 денари и истиот ќе се реализира во 2026 година.  


3. Изработка на пропаганден туристички материјал (брошури, мапи и разгледници)

Изработката на туристичкиот пропаганден материјал има за цел да ја промовира Општина Кавадарци како туристичка дестинација од алтернативен карактер. Во брошурите ќе биде наведено се што преставува компаративна предност на регионот, но во исто време да ги потенцира можностите за практикување на различни видови туризам кои ги нуди Општината. Проектот ќе биде финасиран од Буџетот на Општина Кавадарци во износ од 200.000,00 денари и истиот ќе се реализира во 2026 година.  


4. Организација за управување со дестинаци (Destination management organization - DMO)

	Општина Кавадарци има за цел да започне активна соработка во делот на креирање на организација за управување со дестинации (ДМО). ЕУ за општините ќе има водечка улога во креирањето на организацијата во која ќе учествуваат сите активни чинители кои имаат големо значење за развој на туризмот во регионот. Се предвидува да се направат следниве чекори:
· Организација за управување со дестинации (ДМО).
· Целта е да се формира тело за унапредување со дестинации како и канцеларија за менаџирање со дестинации.


4. ЕКОЛОГИЈА

1. Проект за енергетска ефикасност во јавниот сектор (ПСЕЕП) – Министерство за финансии
Општина Кавадарци е во фаза на реализирање на проектот Поставување на фотоволтаични системи на јавни институции во Општина Кавадарци на следните јавни институции:
· ЈОУДГ “Рада Поцева” (Објекти: „Снежана“, „Гроздоберче“, „Изворче“ и „Детелинка“);
· Спортска сала Партизан.

Со овој договор Општина Кавадарци добива 80% од финансиските средства како долгорочно позајмување и 20% се доделуваат како грант средства.  Проектот ќе продолжи да ги реализизра активностите и во текот на 2026 година.  

2. Сертификација на BFC SEE
Општина Кавадарци во 2024 година потпиша Договор со ЗЕЛС за спроведување на проект Сертификација на BFC SEE – Business Friendly Certification – Бизнис пријателска сертификација – Меѓународен печат за квалитет за Бизнис пријателски општини. Овој проект  се реализира во 2025 година и продолжува да се реализира во 2026 година. Општина Кавадарци од Буџетот ќе одвои средства во висина од 550.576,00 денари.  

3. Експериментирање со општините во областа на дигитализација и модернизација (City Experimental Found) – Изработка на стратегија за Еко туризам
	Општина Кавадарци, во соработка со УНДП, ја изготвува Стратегијата за еко-туризам. Општината учествува со финансиски средства во износ од 1.600.000,00 денари. Стратегијата има за цел да овозможи одржливо управување со природните ресурси, развој на нови туристички продукти и позиционирање на Кавадарци како конкурентна и еколошки ориентирана туристичка дестинација.
4. Министерство за животна средина и просторно планирање - Изградба на водоводна и канализациона мрежа и реконструкција на каптажите во Моклиште.
Општина Кавадарци во 2026 година по Програма за подобрување на водната инфраструктура на општините во Република Северна Македонија ќе продолжи со реализација на проектот Изградба на водоводна и канализациона мрежа и реконструкција на каптажите во Моклиште. Финансиското учество на Општина Кавадарци е во висина од 16.000.000,00 денари. 

5. Министерство за животна средина и просторно планирање – 2026 година 
	5.1. Општина Кавадарци ќе продолжи да работи на подобрување на условите за живот и во руралните средини. Затоа во тој поглед планира да аплицира со следниот проект ,,Реконструкција и одделување на фекална од амтмосферска канализација за дел од улица „Киро Крстев“ Кавадарци, фаза 2” со финансиски средства во висина од 14.000.000,00 денари  во текот на 2026 година.
	5.2. Општина Кавадарци ќе аплицира со проектот „Пречистителна станица за отпадни води во градот“, при што планираната локација на објектот е на излезот од Кавадарци, по селото Марена. Проектот има за цел да обезбеди современо и ефикасно решение за третман на отпадните води, со што ќе се подобри квалитетот на животната средина и ќе се унапреди одржливиот урбан развој на општината. Дополнително, реализацијата на ваков инфраструктурен објект претставува значаен чекор кон усогласување со европските стандарди за заштита на водите и управување со животната средина.


6. Реконструкција на речно корито на Овчка Река во село Марена
	Општина Кавадарци планира да реализира проект за реконструкција и регулирање на речното корито на Овчка Река во село Марена, со цел подобрување на безбедноста, заштита од поплави и унапредување на локалната инфраструктура. Проектот опфаќа регулирање на критичните делови од речното течение, зајакнување на бреговите и спречување на понатамошна ерозија.
	Во рамки на проектот е предвидена и изградба на уредена пешачка зона долж реката, која ќе придонесе за подобрување на квалитетот на живеење на локалното население, создавање на нови рекреативни простори и поттикнување на еколошки и туристички активности. Вкупната вредост на проектот изнесува 15.000.000 денари.


7. Зазеленување и уредување на просторот кај Кавадаречки дол
Во рамки на проектот „Справување со загадувањето на воздухот“, кој се спроведува од УНДП во партнерство со Министерството за животна средина и просторнопланирање и Општина Кавадарци, е предвидено уредување и зазеленување на просторот кај Кавадаречки дол. Проектот опфаќа порамнување на теренот, поставување на пешачка патека во должина од 700 метри, засадувањено во зеленило и поставување урбана опрема (клупи и осветлување).
	Овој проект ќе придонесе за подобрување нак валитетот на воздухот, создавање нова рекреативна и безбедна зелена површина, како и за подобрување на условите за ранливите категории граѓани деца, млади, жени и жители од маргинализирани заедници. Во непосредна близина на локацијата се наоѓаат две детски градинки и едно основно училиште, што дополнително ја зголемува важноста на мерката.
	За реализација на проектот е предвидена вкупна сума од 20.000.000 денари, во сооднос 50% Општина Кавадарци – 50% УНДП.




8. Пакомак 2026
Општина Кавадарци во 2026 година ќе аплицира на конкурсот за избор на најеколошка општина кој го распишува Пакомак. Конкурсот се однесува на сите активност и резултати во делот на екологијата постигнати во претходната година.  
5. СОЦИЈАЛНИ УСЛУГИ
1. Проект за подобрување на социјалните услуги
Министерството за социјална политика, демографија и млади  распишува Јавен повик за подобрување на социјланите услуги. Овој проект се реализира во партнерство со Црвен Крст од Општина Кавадарци, кои делуваат како даватели на услуги. Услугата обезбедува помош во вршење на основни (лична хигиена, облекување, мобилност во домот, хранење, користење тоалет, менување на пелени) и инструментални (поддршка при чистење, посредување за поправки, перење, готвење, купување продукти, надворешна мобилност, земање медицинска терапија) активности од секојдневниот живот до 80 часа месечно, за лица со намален функционален капацитет кои неможат сами да се грижат за себе, со цел да продолжат да живеат во сопствениот дом и да водат независен живот во заедницата. Овој проект ќе продолжи да се реализира и во 2026 година.  
2. Програма за работно ангажирање – Јавни работи
	    Врз основа на Оперативниот план за активни програми и мерки завработување и услуги на пазарот на трудот, во наредната 2026 година,Владата на Република Северна Македонија и Агенцијата за вработување објавуваатЈавен повик за јавни работи, за ангажирање на евидентирани невработенилица со ниски квалификации во проекти од инфраструктурен карактер изаштита на животната средина на локално ниво, во период од 30 работнидена. Општина Кавадарци е апликант на Јавниот повик за работно ангажирање-Јавни работи. Вкупната сума за едно лице изнесува 800 денари бруто по ден.Општина Кавадарци планира да аплицира за 20 лица. Проектот е во соработка со Агенцијата за вработување, при што Центарот врши трансфер на 80% од износот на средствата, а општина Кавадарци учествува со кофинансирање на останатите 20%. Потребно е да се предвидат вкупно 96.000,00 денари од Буџетот на општина Кавадарци за 2026 година. 

3. Изградба на Дневен Центар за лица со телесна или ментална попреченост во Општина Кавадарци за 24 корисници” - Министерство за социјална политика, демографија и млади
Општина Кавадарци е во фаза на реализирација на проектот  ,,Изградба на Дневен Центар за лица со телесна или ментална попреченост во општина Кавадарци за 24 корисници” и негово опремување. Вкупната вредност на проектот изнесува 40.856.910,00 денари. Опремувањето на Дневниот Центар е во целост финансиски поддржан од Министерството за социјална политика, демографија и млади. Општина Кавадарци од буџетот за 2026 година треба да предвиди 4.342.584,00 денари и 256.893,00 денари за  проектантски надзор. Проектот ќе се реализира во 2026 година. 
4. Унапредување на здравствените услуги во Општина Кавадарци
	4.1 Набавка на ЕКГ апарат за ЈЗУ Општа болница со проширена дејност- Кавадарци Општина Кавадарци ќе обезбеди финансиска поддршка за набавка на нов, современ ЕКГ апарат наменет за потребите на ЈЗУ Општа болница со проширена дејност. Оваа инвестиција ќе ја подигне квалитетата на здравствените услуги, овозможувајќи побрзо и поефикасно згрижување на пациентите. Реализацијата на набавката претставува значаен придонес за модернизација на медицинската опрема и зајакнување на капацитетите на локалниот здравствен систем.
	4.2 Набавка на возила за мобилна медицинска помош
Општина Кавадарци ќе обезбеди средства за набавка на специјализирани возила за мобилна медицинска помош, со цел унапредување на пристапот до здравствените услуги. Овие возила ќе овозможат побрза интервенција, навремено обезбедување на основна медицинска грижа и подобрување на мобилноста и ефикасноста на здравствените екипи на терен. Со оваа инвестиција ќе се зајакне капацитетот за прва помош и превентивна здравствена заштита во локалната заедница.



6. 
РАЗВОЈ НА ИНФОРМАТИЧКА ТЕХНОЛОГИЈА И ТЕЛЕКОМУНИКАЦИИ

	Во текот на 2026 година, планирано е да се изврши подобрување во системот на информатичка технологија и телекомуникации во општина Кавадарци:

1. Изнајмување на принтери - двегодишен. Во Буџетот за 2026 предвидени се вкупно 1.800.000,00 денари со вклучен ДДВ.

2. Набавка на информатичка опрема. Во Буџетот за 2026 да се предвидат 650.000,00 денари со вклучен ДДВ.

3. Одржување на ЕРП – софтвер за финансии. Во Буџетот за 2026 да се предвидат 260.000,00 денари со вклучен ДДВ.

4. Одржување на ИТ и мрежна опрема. Во Буџетот за 2026 да се предвидат 180.000,00 денари со вклучен ДДВ.

5. Надоградба и одржување на Е-сити портал (софтвер за менаџирање на податоци). Во Буџетот за 2026 да се предвидат 560.000,00 денари со вклучен ДДВ.

6. Набавка на услуги за Хостирање на Вебстрана и емаил сервер -двегодишен. Во Буџетот за 2026 да се предвидат 240.000,00 денари со вклучен ДДВ.

7. Надоградба и одржување на совтвер за Е-Даноци. Во Буџетот за 2026 да се предвидат 000.000,00 денари со вклучен ДДВ.

8. Одржување на систем ГИС систем. Во Буџетот за 2026 да се предвидат 360.000,00 денари со вклучен ДДВ.

9. Набавка на дигитални сертификати. Во Буџетот за 2026 да се предвидат 120.000,00 денари со вклучен ДДВ.

10. Одржување на клима уреди. Во Буџетот за 2026 да се предвидат 100.000,00 денари со вклучен ДДВ.

11. Набавка на антивирусен систем – двегодишни лиценци. Во Буџетот за 2026 да се предвидат 200.000,00 денари со вклучен ДДВ.

12. Набавка на услуги за одржување на ГПС систем и СИМ картички – двегодишно. Во Буџетот за 2026 да се предвидат 240.000,00 денари со вклучен ДДВ.



7. ИЗВОРИ НА ФИНАНСИРАЊЕ НА ПРОГРАМАТА

- Изработка на техничка документација - Изградба на велосипедска патека од Општина Кавадарци до Тиквешко Езеро - Во Буџетот на Општина Кавадарци за 2026 година да се предвидат 535.000,00 денари (10.000,00 УСД).

- Изработка на сувенири за туристички цели (магнети, разгледници, подметачи за чаши, привезоци) - Во Буџетот на Општина Кавадарци за 2026 година да се предвидат 300.000,00 денари.

-Изработка на пропаганден туристички материјал (брошури, мапи и разгледници) - Во Буџетот на Општина Кавадарци за 2026 година да се предвидат 200.000,00 денари.

- Сертификација на BFC SEE - Во Буџетот на Општина Кавадарци за 2026 година да се предвидат 550.576,00 денари.

- Експериментирање со општините во областа на дигитализација и модернизација (City Experimental Found) – Изработка на стратегија за Еко туризам - Во Буџетот на Општина Кавадарци за 2026 година да се предвидат 550.576,00 денари.

- Министерство за животна средина и просторно планирање - Изградба на водоводна и канализациона мрежа и реконструкција на каптажите во Моклиште - Во Буџетот на Општина Кавадарци за 2026 година да се предвидат 16.000.000,00 денари.

- Програма за работно ангажирање – Јавни работи - Во Буџетот на Општина Кавадарци за 2026 година да се предвидат 96.000,00 денари.

- Изградба на Дневен Центар за лица со телесна или ментална попреченост во Општина Кавадарци за 24 корисници” Министерство за социјална политика, демографија и млади - Во Буџетот на Општина Кавадарци за 2026 година да се предвидат 4.599.477,00 денари.

- Изнајмување на принтери - двегодишен. Во Буџетот за 2026 предвидени се вкупно 1.800.000,00 денари со вклучен ДДВ.

- Набавка на информатичка опрема. Во Буџетот за 2026 да се предвидат 650.000,00 денари со вклучен ДДВ.

- Одржување на ЕРП – софтвер за финансии. Во Буџетот за 2026 да се предвидат 260.000,00 денари со вклучен ДДВ.

- Одржување на ИТ и мрежна опрема. Во Буџетот за 2026 да се предвидат 180.000,00 денари со вклучен ДДВ.

- Надоградба и одржување на Е-сити портал (софтвер за менаџирање на податоци). Во Буџетот за 2026 да се предвидат 560.000,00 денари со вклучен ДДВ.

- Набавка на услуги за Хостирање на Вебстрана и емаил сервер -двегодишен. Во Буџетот за 2026 да се предвидат 240.000,00 денари со вклучен ДДВ.

- Надоградба и одржување на совтвер за Е-Даноци. Во Буџетот за 2026 да се предвидат 000.000,00 денари со вклучен ДДВ.

- Одржување на систем ГИС систем. Во Буџетот за 2026 да се предвидат 360.000,00 денари со вклучен ДДВ.

- Набавка на дигитални сертификати. Во Буџетот за 2026 да се предвидат 120.000,00 денари со вклучен ДДВ.

- Одржување на клима уреди. Во Буџетот за 2026 да се предвидат 100.000,00 денари со вклучен ДДВ.

- Набавка на антивирусен систем – двегодишни лиценци. Во Буџетот за 2026 да се предвидат 200.000,00 денари со вклучен ДДВ.

- Набавка на услуги за одржување на ГПС систем и СИМ картички – двегодишно. Во Буџетот за 2026 да се предвидат 240.000,00 денари со вклучен ДДВ.




Распоред на Буџетски средства

	Активностите од оваа програма се финансираат со посебни ставки од Буџетот на Општината. Проектните активности се предвидени во Буџетот на Општината во Г- програмата која содржи три потпрограми Г1, Г2 и ГА, програмата Ј-комунални дејности од Буџетот на Општината и програмата за урбано планирање Ф.


Завршни Одредби

	Оваа Програма влегува во сила 8 (осмиот) ден од денот на објавувањето во („Сл.Гласник на Општина Кавадарци" ).

                                                                                    
Бр.08-6391/16		                   СОВЕТ НА ОПШТИНА КАВАДАРЦИ
26.12.2025 година		                                                   Претседател, 
К а в а д а р ц и                                                            д- р Стојанчо Рамов 

